
Medlem av statlege råd, styre og utval - Geografisk skeivfordeling

Vi viser til Arbeids- og administrasjonsdepartementet sine oversyn over medlem i statlege råd, styre og utval for 2002, og til St. meld. nr 15 (2002-2003) ”Statlege utval, styre og råd mv. 1. januar – 31. desember 2001”.

Vi registrerer at pr. 01.01.2003 kom 14.9 % av alle medlem og varamedlem i statlege råd, styre og utval frå Vestlandsfylka, mens tilsvarande tal pr. 01.01.2002 var 14,5 %. Til samanlikning har Vestlandet 26 % av befolkninga i landet. Både pr 01.01.2002 og 01.01.2003 kom 43 % av alle slike medlem og varamedlem frå Oslo og Akershus, mens i underkant av 22 % av befolkninga i landet bur i dette området.

I St. meld. nr 15 (2002-2003) er det m.a. sett opp som mål for neste 4-års –periode at:

”Regjeringa har som mål å betre den geografiske spreiinga i rekrutteringa til statleg utval. styre og råd…..”

Vestlandsrådet vil peike på at det ikkje har skjedd noen vesentleg endring i den skeive fordelinga av representasjonen mellom hovudstatsområdet og resten av landet.

Når Vestlandet er såpass underrepresentert i statlege utval, styre og råd, betyr dette at landsdelen ikkje har tilstrekkeleg moglegheit til påverknad av nasjonal politikk. Dette er etter vår oppfatning uheldig, særleg på grunnlag av at Vestlandet står for nærare 40 % av landet si eksport av varer frå fastlands-Noreg, og er dermed sentral for landet si verdiskaping. Vi vil be om at Regjeringa forserer arbeidet med å betre den geografiske spreiinga til statlege utval, styre og råd.

Med vennleg helsing

Torill Selsvold Nyborg

Leiar av Vestlandsrådet

